
Информација за поднесено известување за намера за изведување на проект - Изградба на брза железница на Коридорот X на Република Северна Македонија, за потребите на инвеститорот Министерство за транспорт

       Министерството за животна средина и просторно планирање ја известува заинтересираната јавност дека инвеститорот Министерство за транспорт, со седиште на ул. “Црвена Скопска Општина“ бр. 4, Скопје, достави известување за намера за изведување на проектот - Изградба на брза железница на Коридорот X на Република Северна Македонија , за потребите на инвеститорот Министерство за транспорт и преглед со кој се утврдување на потребата од оцена на влијанието на проектот врз животната средина и листа на проверка за определување на обемот на оцена на влијанието на проектот врз животната средина.
       Целта на проектот е модернизација и надградба на железничката линија долж Паневропскиот Коридор X, од Табановце (граница со Р. Србија) до Гевгелија (граница со Р. Грција). Трасата има приближна должина од 190 km и ќе претставува техничко решение кое комбинира надградба на постојниот железнички коридор со селективни инженерски интервенции на делници со сложена топографија или просторни ограничувања. Проектот предвидува реновирање на железничката станица во Скопје, создавање нова врска со аеродромот во Скопје. Клучните компоненти на железницата исто така ќе бидат надградени/рехабилитирани или ќе бидат изградени нови, за да се задоволат поголемите физички барања на брзата железница. Очекуваните резултати од проектот се зголемување и на бројот на патници и на стоки што тразитираат преку железницата, како и генерално побезбедно, посигурно и побрзо искуство за сите корисници. Трасата на железницата на Коридорот X предвидено е да поминува во следниве општини : Куманово, Липково, град Скопје, општините на градот Скопје (Кисела Вода, Аеродром, Гази Баба, Центар), Илинден, Студеничани, Зелениково, Велес, Градско, Росоман, Неготино, Демир Капија и Гевгелија.
    Надлежен орган за донесување на одлуката е Министерството за животна средина и просторно планирање.
          Целосното известување за намера за изведување на проектот - Изградба на брза железница на Коридорот X на Република Северна Македонија, за потребите на инвеститорот Министерство за транспорт, може да се види на интернет страната на Министерството за животна средина и просторно планирање - www.moepp.gov.mk

Контакт лица:
Управа за животна средина
Министерство за животна средина и просторно планирање
infoeko@moepp.gov.mk,
по пошта на адреса:, плоштад Пресвета Богородица  бр.3, 1000 Скопје

Министерство за транспорт   седиште ул. “Црвена Скопска Општина“ бр. 4, Скопје
тел: 077 611 628; е-маил: biljana.zdraveva@mtc.gov.mk – Билјана Здравева
     +389 2 3251 403  
www.moepp.gov.mk

